
				এই পাতাটির মুদ্রণ সংশোধন করা প্রয়োজন। 
হয়ে আমার চিত্ত উদ্রাস্ত হয়ে উঠেচে। এখন যে রাজপ্রাসাদে আছি এ অতি সুন্দর জায়গা— সমস্ত বাড়িটা আমাদের জন্যে ছেড়ে দিয়েচে; আমার সঙ্গে আছেন এণ্ডজ, এলমহস আর অধ্যাপক লেভি আর তার স্ত্রী। কাল সকালে এখানে এসেচি কাল বিকেলে আমার বক্তৃতা হয়ে গেচে, আজ সকালে নানাবিধ লোকসমাগম হবার উপক্রম হয়েচে, আজ বিকেলেই বেলা দুটোর গাড়িতে হস করে চলে যাব। এখানে আর কিছুদিন বিশ্রাম করতে পারলে খুসি হতুম। কাল সকালে মাদ্রাজে গিয়ে পৌঁছব—বিকেল থেকেই বক্তৃতা চক্রের আবৰ্ত্তন চলতে থাকবে।
তোমার গেল চিঠিতে এলমহল্টকে তোমার ভালবাসা জানাতে বলেছিলে, আমি যথাসময়ে যথাবিধি তাকে তোমার প্রিয়সম্ভাষণ নিবেদন করেচি, তার থেকে এক কণামাত্রও গোপনে আমার নিজের জন্যে অপহরণ করিনি। এর থেকে আমার আশ্চৰ্য্য ঔদার্যের পরিচয় পাবে। তুমি যাই বল, আমি লোক ভাল । 疊
রথী বৌমার কাশীতে যাবার কথা শুনে এসেছিলুম। মীরাও কিছুদিনের জনো সেখানে প্রফুল্লনাথ ঠাকুরের’ বাড়িতে গিয়ে থাকবে ঠিক করেছিল,— যাওয়া হল কিনা কোনো খবর পাইনি। খবর পাবার উপায় নেই— আমি যে নিরুদ্দেশ । নবেম্বর মাসের শেষে শান্তিনিকেতনে ফিরে গিয়ে সমভ খবর জানতে পাব। অতএব ভেবে দেখ, তোমাকে চিঠি লিখচি ফলাকাঙক্ষাবিবজ্জিত হয়ে— এর উত্তর পাবার আশা নেই। তাই আবার তোমাকে স্মরণ করিয়ে দিচ্চি যে যদিচ লজিকে আমি কাচা, তবু আমি মানুষটি ভাল, এমন কি এলমহস্টের চেয়ে মন্দ নই, তা তুমি আমাকে
যাই মনে করনা কেন? ইতি তারিখ জানিনে, বোধ হয় বিজয়া দশমী।
>Wつミふ
ভানুদাদা

